
i. აბსტრაქტი 

ნაშრომი იკვლევს რუსეთის საინფორმაციო ომში წინააღმდეგობის განსხვავებულ 

სტრატეგიებს ესტონეთის, პოლონეთისა და საქართველოს მაგალითზე 2014–2024 

წლებში. კვლევის მიზანია გააანალიზოს, თუ როგორ მოქმედებს ისტორიული 

გამოცდილება, ევროატლანტიკურ სტრუქტურებში ინტეგრაციის დონე და 

რუსეთისგან მომდინარე საფრთხეების აღქმა აღნიშნული ქვეყნების ინფორმაციული 

უსაფრთხოების პოლიტიკის ფორმირებაზე. 

კვლევა ეფუძნება შედარებითი ანალიზის მეთოდს და განიხილავს სახელმწიფო 

სტრატეგიებს, საკანონმდებლო ჩარჩოებს, ინსტიტუციურ მექანიზმებსა და 

პრაქტიკულ ღონისძიებებს, რომლებიც მიმართულია დეზინფორმაციის, 

პროპაგანდისა და სხვა საინფორმაციო საფრთხეების წინააღმდეგ. განსაკუთრებული 

ყურადღება ეთმობა იმ ფაქტორებს, რომლებმაც განსაზღვრა თითოეული ქვეყნის 

მიდგომა რუსეთის საინფორმაციო გავლენის წინააღმდეგ. 

ნაშრომის ჰიპოთეზის მიხედვით, ინფორმაციული უსაფრთხოების მოდელებს შორის 

არსებული განსხვავებები განპირობებულია ისტორიული გამოცდილებით, 

ევროატლანტიკური ინტეგრაციის ხარისხითა და რუსეთისგან მომდინარე 

საფრთხეების აღქმის შესაბამისად.  

კვლევის შედეგები ხელს შეუწყობს რუსეთის საინფორმაციო გავლენის წინააღმდეგ 

სხვადასხვა სახელმწიფოების გამოცდილების უკეთ გააზრებას და გამოავლენს იმ 

ფაქტორებს, რომლებიც განსაზღვრავს ინფორმაციული უსაფრთხოების პოლიტიკის 

ეფექტიანობას თანამედროვე უსაფრთხოების გარემოში. 

 

 

 

 

 

 

 

 

 

 


